
Ә.Еники “Кунакта” хикәясе.
4нче сыйныфның татар төркемендә
“ Сингапур проекты”н кулланып үткәрелгән 
дәрес эшкәртмәсе.





                                           Укытучы:  Гыйниятуллина Фирдәүсә 
                                                  Хаҗиәхмәт кызы, 
                                                                        I категорияле татар теле һәм 
                                                             әдәбияты укытучысы


2013-2014нче уку елы
Тема: Ә. Еники.” Кунакта” хикәясе.
Максат: 1.Ә.Еники турында кыскача мәгълүмат бирү; әсәрне анализлау;
                2.фикерне логик эзлеклелектә сөйләм калыбына салу күнекмәләрен  
                    ныгыту;
                3.кунакта үзеңне тота белергә, әдәплелеккә  чакыру.
Җиһазлау: дәреслек, Ә.Еники портреты, презентация, “Татар теленең аңлатмалы сүзлеге”, II том, ноутбук.
Дәрес тибы: әсәргә анализ ясау.
Метод:  әңгәмә. өлешчә эзләнү.
Алымнар: сөйләү,чагыштыру, әңгәмә, күрсәтмәлелек.
Предметара бәйләнеш:  Татар теле, Этика.
“ Сингапур проекты”.
Эш төрләре: парларда, төркемнәрдә.
Дәрес барышы:
I.Оештыру өлеше: 1) Исәнләшү.ХАЙ ФАЙВ.
а)Уңай эш халәте булдыру.( МЕНЕДЖ  МЕТ ярдәмендә һәр дәрес саен укучылар урыннарын алмашып утыра)
-А партнерлар үзләренең башка төркемдәге А парлары белән алмаша.
б) ХАЙ ФАЙВ.Сыйныфның дәрескә әзерлеген тикшерү өчен ТЕЙК ОФ- ТАЧ ДАУН стр. куллану.
-Кемнәр Ә.Еники турында  сөйләргә әзер?  (әзер укучылар торып баса)
- Кемнәр хикәяне укыды һәм эчтәлеген сөйли ала?
- Кемнәр хикәяне укыды, әмма эчтәлеген аңламады?
- Кемнәр дәрескә әзер түгел? 
 Укытучы үзе өчен нәтиҗә ясый.
 2).Актуальләштерү. 
а) Ә.Еники турында кыскача искә төшерү. 1нче слайд.
 б) Хикәянең исеме “Кунакта” дип атала.2нче слайд. Бу сүз мәгънә ягыннан нәрсәне аңлата соң?   РЕЛЛИ РОБИН стр. куллану:
1.Сорау бирү: “Кунак” сүзе нәрсәне аңлата?
2.20 секунд уйлыйбыз.
3.Төркемдәге 3нче һәм 2нче укучы 20 секунд эчендә янәшә партнерга аңлата.
4.Рольләр алмашына:4нче һәм 1нче укучы 20 секундта үз фикерләрен аңлата.
Фикерләр тыңланыла: 1нче төркем 3нче укучы җавап бирә:
· Минемчә, “кунак” сүзе кемгә дә булса баруны аңлата.
· 2нче төркем 1нче укучы:
· Минемчә, кемне дә булса үз өеңә чакыру ул.
Укытучы:
- Әйдәгез. бе збу сүзне “Татар теленең аңлатмалы сүзлеге”ннән эзләп табыйк. Ничек эзлибез әле, укучылар?
-Сүзләр алфавит тәртибендә урнашкан, шуңа күрә алфавитны искә төшерергә кирәк.
- К хәрефе кайсы хәрефтән соң килә әле?
- И хәрефеннән соң.
-Димәк, Кунак – махсус чакыру яки йола буенча берәр кешегә, гаиләгә яки илгә күрешү,дуслык күрсәтү яисә танышу өчен кыска вакытка килгән шәхес.  3нче слайд
-“Кунак” сүзенең ясалышына игътибар итик әле. Бу нинди сүз?
-Ясалма.
- Ул ничек ясалган?
- Кун фигыленә ак ясагыч кушымча ялганып ясалган.  Җавапны тикшерик 4нче слайд.- Сез ничек уйлыйсыз, бу сүз ничек килеп чыккан икән?
(Элек транспорт чаралары бик аз булган, шуңа күрә ерак авыллардан килгән кешене кунарга калдырганнар, аңа кадер-хөрмәт күрсәткәннәр.)
- Әйдәгез, уйлашыйк әле, кунакка баргач ,үзеңне ничек тотарга соң?
СИНГ РАУНД РОБИН стр. куллану.
(Төркемдәге һәр укучы үз фикерен 1 тапкыр чиратлап әйтә бара.)
-Кунакта тәртипле булырга. Сорамыйча әйберләргә тотынмаска. өстәл янында  әдәплелек кагыйдәләрен сакларга һ.б.
Укытучы:
· Җор телле халкыбызның бу темага караган мәкальләре дә шактый. Шуларның берничәсен язып куйыйк әле. 5нче слайд.
Кунак булсаң тыйнак бул.
Кунак сые: якты йөз, тәмле сүз , аннан кала ипи-тоз. Дәфтәргә язу.
Төп өлеш.1) Кунакта үзеңне тоту кагыйдәләрен искә төшердек. Хикәядә бу кагыйдәләр үтәләме соң?
Хәзер хикәяне автор артыннан бару юлы ярдәмендә аналаизлап карыйк.
-Хикәядәге вакыйга кайда бара?
- Шәһәрдә.
- Хикәяләүче кем?
- Әнвәр исемле малай.
- Хикәяне ничә өлешкә бүләргә була?
-3 өлешкә: Кунакка килү. Кунакта. Кайту. 6нче слайд.
-Хикәядәге вакыйгалар кемнәр арасында бара? РЕЛЛИ ТЕЙБЛ стр. куллану. Парларда эшләү. Бер кәгазь битендә чиратлап  хикәядә катнашучыларның исемнәрен язу.
*20секунд уйлыйбыз.
*Язабыз.
Рабига апа                                                    Рәмзия апа
Әнвәр                                                              Наил     
Укытучы:
· Алар үзара кемнәр?
Бертуган, туган  сүзләренең мәгънәсен аңлатып китү. 7нчы слайд.
2).Хикәяне өлешләргә бүлеп анализлау.
Укытучы:
-1өлешне “ Кунакка килү” дип атадык.Түбәндәге сорауларга җавап бирик әле:
-Әнвәрләр кайдан килә? (Авылдан)
-Алар кемгә кунакка килә? (Туганнарына)
- Аларны ничек каршы алалар? (Бик җылы каршы алалар)
- Әнвәр “әти” дигән  сүзне ничек аңлый? (Зур кеше итеп күзалдына китерә)
- Әнвәр ни өчен шатлана? (Туганы Наилне күрүгә шатлана)
2нче өлешне “Кунакта” дип исемләгән идек.
-Әнвәр белән Наилнең күрешүе ничек үтә?
Бу өлешне нинди күренешләргә бүлеп була?
“Күрешү”, 
“Уенчыклар”,
“Наилнең әтисе” ,
“Өстәл янында”  кебек күренешләргә бүләргә була. Һәр күренешне бер төркем искә төшерә. Төркемнәрдәге 4нче укучы җавап бирә.
Укытучы:
-Укучылар, Әнвәрнең шатлыгы ни өчен сүнә?
- Әлеге хәлләр аның шатлыгы сүнүгә китерә.
3 өлеш “Кайту” дип аталды. Әнвәрләрнең кайтып китүенә кайсы күренеш сәбәпче булды? 
· Малайларның  үзара “бәрелеше”.
· Сез ничек уйлыйсыз, Наилнең әнисе дөрес эшлиме, әллә юкмы? Бу очракта  сез нишләр идегез? ( Укучыларның фикере тыңланыла)
· Укучылар, сез бу малайларның кайсысын үзегезгә дус итеп сайлар идегез? КОННЕРС стр. куллану.
·   *Почмаклар әйтелә: “Наил”, “Әнвәр”
            *Уйларга 10секунд вакыт.
*Кәгазьгә язып куялар
*Почмакка барып , пар сайлыйлар.
            *30секунд вакыт эчендә партнерның фикерен беләләр. “Ни өчен бу почмакны    
             сайладың?” ( буйга озынраклар башлый)
*30секунд вакыт  бирелә. Җавап бирүчеләр  сорый.
* Һәр парның да фикере тыңланыла.
Укытучы: 
· Хәзер инде,укучылар, Әнвәр белән Наилгә бәя бирик . Сез ничек уйлыйсыз, бу малайлар киләчәктә  кем булыр? 8нче слайд
Укучылар фикере:
-Әнвәр акыллы, тәртипле, тырыш, әдәпле, әнисен. өлкәннәрне хөрмәт итүче кеше булыр.
- Наил тәртипсез, әдәпсез, үзен генә яратучы, беркемне хөрмәт итмәүче кеше булыр.
Йомгаклау.
Укытучы:
-Димәк, нәтиҗә ясап шуны әйтә алабыз: “Кешене кеше иткән – әдәп.” Әдәпле кешене һәрвакыт хөрмәт итәләр. Халкыбыз белми генә әйтмәгән бит: ”Яхшы кеше - көмеш кашык, яман кеше – китек кашык.”
Татар халкының күренекле фикер иясе, мәгърифәтче. тарихчы,педагог Ризаэддин  Фәхреддин болай дигән ” Тәрбиясе булмаган җирдә гүзәл ашлык җитешмәгән кебек тиешле тәрбия бирелмәгәндә – гүзәл кеше дә җитешмәс.Шулай икән, тәрбия – иң кирәкле бер эш булачактыр...”Бу сүзләрне күңел түренә салып куегыз әле. 9чне слайд
Рефлексия:  - Хәзер инде эшебезне бәялик.(укучылар үзләренә билге куя.)
Өй эше. 1. Әдәплелек турында 5 мәкаль-әйтем язып килергә;
                2. “Сабантуй” газетасыннан темага караган мәкалә укып килергә;
                3. Хикәя азагындагы сорауларга җавап бирергә.  
Укытучы: “Дәресебез тәмам, барыгызга да  актив катнашугыз өчен рәхмәт”

